
 
 

   

 

 

 

 

 

 

 

 

 

 

 

 

 

 

 

 

 

 

 

 
 
 
Instrucións do 27 de abril de 2020, da Dirección Xeral de Educación, Formación  Profesional e Innovación Educativa para o 
desenvolvemento do terceiro trimestre do curso académico 2019/20, nos centros docentes da Comunidade Autónoma de 
Galicia.  

1. OBXECTIVOS XERAIS MÍNIMOS DE CICLO  

Coñecer o seu propio corpo e o das outras persoas, as súas posibilidades de acción e aprender a respectar as diferenzas. 

Observar e explorar o seu contorno familiar, natural e social. 

Adquirir progresivamente autonomía nas súas actividades habituais. 

Desenvolver as súas capacidades afectivas. 

Relacionarse cos demais e adquirir progresivamente pautas elementais de convivencia e de relación social, así como exercitarse na resolución pacífica 
de conflitos. 

Desenvolver habilidades comunicativas en diferentes linguaxes e formas de expresión. 

Iniciarse nas habilidades lóxico-matemáticas e achegarse á lectura e escritura como medio de comunicación, información e gozo. 

Sentir o xesto, o movemento e o ritmo como recursos para a expresión e a comunicación. 

Achegarse, na medida das súas posibilidades, ao uso das tecnoloxías da información e da comunicación. 

                                                                    Obxectivos mínimos da área de Relixión Católica  de educación infantil 

Descubrir o propio corpo, como agasallo de Deus, promovendo a confianza e o desenvolvemento das súas posibilidades persoais.  ( AA   CSC ) 

Coñecer que Xesús naceu en Belén e é amigo de todos , quérenos, morreu por nos e resucitou para estar con nos.     (AA   CSC   CD) 

Valorar que a Virxe María é a Nai de Xesús e tamén Nai de todos, e que forman una gran familia.   (AA   CSC   CD) 

Respectar as persoas e cousas do seu entorno, coidalas e preocuparse delas, como Xesús fixo e nos ensinou a facer. ( AA   CSC   SIEE ) 

                                                                    Obxectivos mínimos da área de lingua estranxeira inglés  de educación infantil 

Manter unha actitude positiva cara á lingua estranxeira. 

Participar nas actividades que combinan o uso da lingua e a resposta corporal. 

Empregar expresións convencionais de cortesía de saúdo, agradecemento e despedida na lingua estranxeira. 

Participa empregando formas non lingüísticas (xestos, accións) en actividades desenvolvidas na lingua estranxeira. 

Amosar interese por participar en interaccións orais. 

Participar nas actividade lúdicas propostas de imitación e repetición de sons, palabras e enunciados significativos 

Amosar interese por participar en interaccións orais. 

2. Avaliación  

Avaliación 

En Educación Infantil a 
avaliación forma parte 

inseparable do proceso 
educativo, e será global, 

continua e formativa. 
Debe servir para detectar 
e valorar os procesos de 

desenvolvemento do 
alumnado e analizar os 

seus progresos e 
dificultades, así como as 

súas aprendizaxes 
(Instrucción 27 de abril). 

Procedementos: 

- Orais 

- Escritos 

- Observación sistemática  

-  Recompilación de materiais 

Instrumentos: 

- Instrumentos escritos: Resolución de exercicios, resolución 
de problemas, actividades de expresión escrita, actividades 
interactivas, fichas de autoavaliación, cuestionarios e probas 
escritas. 

- Instrumentos orais: Participación do alumnado de xeito 
individual ou grupal nas videoconferencias, achegas de 
vídeos ou gravacións das actividades propostas, 
comunicacións directas co titor/a  por vía telefónica. 

- Observación sistemática: Lista de control, rexistros e ficha de 
seguimento de traballo e achegas de actividades e tarefas 

- Recompilación de materiais: fotografías de traballos manuais, 
producións plásticas e actividades. 

Criterios de avaliación 

Para a elección dos criterios de avaliación tivemos en conta a 
situación actual, primando principalmente o reforzo de contidos e 
en ningún caso perxudicar ao alumnado. 

3. Metodoloxía e actividades do 3º trimestre (repaso e reforzo)  

Actividades  

- Actividades de repaso de conceptos traballados nos dous 
primeiros trimestres. 

- Actividades de afondamento nas aprendizaxes xa traballadas 
nos dous primeiros trimestres do curso, fomentando as rutinas 
de traballo e mantendo o hábito de estudo. 

- Actividades de avaliación do terceiro trimestre, que terán en 
todo caso carácter diagnóstico. 

- Actividades de recuperación dos contidos non adquiridos nas 
anteriores avaliacións. 

- Actividades de autoavaliación que permite ao alumnado 
reflexionar sobre o traballo realizado e seu progreso. 

Metodoloxía 
(alumnado con 

conectividade e sen 
conectividade) 

Durante o terceiro trimestre, debido ás características deste período, 
o desenvolvemento das aprendizaxes levarase a cabo a través de 
distintas canles dixitais. 

Ao comezo de cada semana cólganse as tarefas e explicacións 
detalladas a desenvolver polo alumnado na aula virtual do centro (ao 
comezo do confinamento tamén na páxina web do centro). Sempre se 
avisa aos responsables do alumnado a través da aplicación de 
mensaxería de abalarMóbil de cando están a súa disposición as 
propostas de  actividades para a semana. 

Ao longo da semana mantense contacto co alumnado e familia para 
resolver dúbidas, dar explicacións, aclarar conceptos e brindar apoio 
(tanto académico como emocional) a través de abalarMóbil, foros e 
mensaxería da aula virtual, correo electrónico, contacto telefónico e o 
sistema de videoconferencia Webex. 

Destacamos que é moi importante compartir coa familia toda a 
metodoloxía levada a cabo cos nosos alumnos/as, e sobre todo 
nestas circunstancias, de tal maneira, que complementen e amplíen 
as experiencias formativas. Deste xeito, facilitouse dende o centro a 
aquelas familias que tiñan dificultades o material necesario 
(ordenadores e tablets) para que puidesen participar nas actividades 
programadas e continuar co ritmo de aprendizaxe.  Non debemos de 
esquecer que a familia desempeña un papel fundamental no 
desenvolvemento do neno/a. 

De forma semanal, na aula virtual do centro, organizaranse 
actividades de carácter educativo e lúdico que atendan aos intereses, 
necesidades e preferencias do alumnado e familias, orientadas ao 
desenvolvemento das capacidades do neno, á adquisición de valores 
persoais, sociais e culturais así como á comprensión dos distintos 
contidos presentados. 

Ao igual que en trimestres anteriores a metodoloxía estará baseada 
nos seguintes principios:  

As actividades propostas pretenden establecer relacións  coas súas 
experiencias previas, logrando así aprendizaxes significativas. 

Ao mesmo tempo, son actividades globalizadas, que interesen ao 
alumnado , tendo un significado e un sentido claro para eles. 

A súa vez, utilizamos cos nosos alumnos/as o principio de actividade, 
no que eles son os principais protagonistas do proceso de ensino-
aprendizaxe, levando a cabo unha actividade tanto de tipo 
manipulativa, como intelectual e reflexiva. 

Tamén temos moi en conta o principio de xogo, sendo este último, o 
que recibe un papel especialmente relevante, xa que é un 
instrumento privilexiado para o desenvolvemento das capacidades do 
neno/a, así coma da actividade física e mental.  

E aínda dentro deste contexto excepcional que estamos a vivir, temos 
en conta na nosa metodoloxía o principio de socialización, animando a 
alumnos e familias a compartir as súas experiencias e aprendizaxes co 
resto da comunidade educativa a través da páxina web do colexio ou 
co resto de compañeiros a través da aula a virtual e poder así 
aprender con outros, e poñer os seus coñecementos ó servizo dos 
compañeiros/as. 

Para que o alumnado con necesidades específicas de apoio educativo 
que require unha atención educativa diferente á ordinaria poida 
alcanzar o máximo desenvolvemento das súas capacidades persoais 
e os obxectivos e as competencias da etapa vai recibir unha atención 
específica e personalizada por parte dos especialistas do 
Departamento de Orientación (orientadora, PT e AL) e  en 
coordinación co demais profesorado e as súas familias. 

Empregamos as novas tecnoloxías como instrumento central do noso 
traballo, debido á situación na que nos atopamos pero sempre 
procurando reducir ao máximo as diferencias que poidan derivarse da 
situación persoal de cada alumno. 
 

Materiais e recursos 

- Actividades elaboradas polos distintos mestres e mestras. 
- Aparatos informáticos: ordenadores, tabletas, móbil,… 
- Material funxible  
- Aula virtual 
- abalarMóbil 
- Páxina web do centro 
- Webex 
- Correo electrónico 
- libros interactivos 
- Apps educativas 

- Fichas de repaso (que non necesitan impresión) dos conceptos 
aprendidos. 

- Recursos web (actividades interactivas) para a interiorización 
dos conceptos traballados. 

- Recursos multimedia (vídeos, cancións, gravacións,..) para 
complementar o aprendido ou achegar explicacións.  
 

Recursos humanos: 

- Responsable da materia (titor, especialista ...) 

- Mestre de PT 

- Mestre de AL 

- Familias do alumnado 

4. Información e publicidade 

Información ao 
alumnado e ás 

familias 

 
O mestre responsable da materia informará a través do servizo de 
mensaxería abalarMóbil sobre a publicación  na aula virtual do centro 
da adaptación da programación didáctica para a finalización do curso 
2019-2020 e expresará a súa dispoñibilidade para resolver calquera 
dúbida que poida xurdir ao respecto. 

 

Publicidade  

 
A dirección do centro responsabilizarase de informar da publicación 
das adaptacións das programacións na páxina web do centro nun 
lugar accesible e visible para que poidan estar a disposición de toda a 
comunidade educativa. O día da súa publicación informarase a través 
do servizo de mensaxería abalarMóbil a todos os responsables do 
alumnado do centro, garantindo así a publicidade da súa publicación. 

 


